
ᓯᓚᕈᔪᒃ ᐱᓕᕆᐊᖅ

ᓯᓚᕈᔪᒃ ᐱᓕᕆᐊᖅ ᐅᐊᓐᓇᖓᓃᑦᑐᖅ ᑰᒐᓈᕐᔪᒃ ᓄᓇᖓ ᖃᓂᒋᔭᐸᓗᐊᓂ 112 ᑭᓚᒦᑕᐃᑦ 
ᖃᐅᓱᐃᑦᑐᒥᑦ. ᖃᐅᔨᓴᕐᓂᐅᖃᑦᑕᓚᐅᖅᑐᑦ Noranda-ᑯᓐᓄᑦ ᐊᒻᒪ Teck-Cominco 1990-
ᖏᓐᓂᑦ ᑕᒫᓂ ᓇᓯᒍᓐᓇᑎᑦᑎᓚᐅᖅᑐᑦ ᐅᔭᕋᓐᓂᐊᕋᔅᓴᓂᑦ lead ᐋᖅᑭᒃᓴᖅ ᐊᒻᒪ zinc ᔨᓐᒃ 
ᐅᔭᕋᐃᑦ ᓄᓇᒦᑦᑐᑦ ᖃᓂᒋᔭᖓᓂ ᓯᔾᔭᖓᓂ, ᐊᒻᒪ ᑳᐳᒥᑦ ᐅᔭᕋᓐᓂᐊᕋᔅᓴᓂᑦ ᓯᓚᕈᔪᒧᑦ 
ᐱᓕᕆᐊᒥᑦ ᖃᓂᒋᔭᖓᓃᑦᑐᖅ 20 ᑭᓚᒦᑕᐃᑦ ᓄᓇᖅᐸᒻᒥᑦ. ᑖᒃᑯᐊ ᑎᒥᐅᔪᑦ ᕿᓂᕈᓐᓃᓚᐅᖅᑐᖅ 
ᑕᒫᓂ 2000-ᒥᑦ ᐱᔾᔪᑎᒋᓪᓗᒍ ᓴᕕᕋᔭᐃᑦ ᓯᓚᕐᔪᐊᒥᑦ ᐊᑭᑭᑦᑑᓂᖏᓐᓄᑦ. ᑲᒫᓐᑕ ᐱᓚᐅᖅᑕᖓ 
ᑕᒪᓐᓇ ᓄᓇ ᕿᓂᕐᓂᕐᒧᑦ ᐱᔪᓐᓇᐅᑎᓂᑦ 2008-ᒥᑦ.

ᑲᒫᓐᑕ ᐸᕐᓇᓯᒪᔪᑦ ᓴᓇᓂᕐᒥᑦ ᒥᑭᔪᓂᑦ 12-ᓄᑦ ᐃᓄᓐᓄᑦ ᑐᐱᖅᓯᒪᓗᑎᑦ ᓇᔪᖅᑕᐅᓂᐊᖅᑐᒥᑦ 
ᓄᓇᒋᔭᒥᑦ, ᐊᒻᒪ ᑖᓐᓇ ᐊᑐᖅᑕᐅᓗᓂ ᒥᑭᔫᑎᓂᑦ ᐳᑑᕆᖃᑦᑕᓂᕐᒧᑦ. ᐳᑑᕆᖃᑦᑕᓂᐊᖅᑐᑦ 
ᐳᑑᕆᔾᔪᒻᒥᑦ ᐊᑐᕐᓗᑎᑦ ᐃᒪᖃᕆᐊᖃᖏᑦᑐᒥᑦ. ᑖᓐᓇ ᐳᑑᕆᓂᐅᔪᖅ ᐊᑯᓂᐅᓂᖃᕈᓐᓇᖅᑐᖅ 
ᐱᓇᓱᐊᕈᓯᕐᓂᑦ 4-6 ᐱᔭᕇᖅᑕᐅᓇᓱᐊᕐᓗᓂ. ᑖᓐᓇ ᐱᓕᕆᐊᖑᓂᐊᖅᑐᖅ ᐊᐅᔭᖓᓂ 2010, 
ᐅᕝᕙᓘᓐᓃᑦ ᐊᐅᔭᖓᓂᑦ 2011. ᖃᖓᑕᓲᒃᑯᑦ ᖃᐅᔨᓴᑐᐃᓐᓇᕆᐊᖃᕐᒥᔪᑦ ᓄᓇᖓᓂᑦ ᐊᓯᖏᓐᓂᑦ 
ᕿᓂᖅᕕᓴᖅᑕᖃᕈᓐᓇᕐᒪᖔᖅ. ᓯᕗᓂᔅᓴᒥᑦ ᕿᓂᕐᓂᐅᔪᖅ, ᐱᖃᓯᐅᑎᓪᓗᓂ ᑕᐃᒪᒧᑦ ᐳᑑᕆᓂᕐᒥᑦ 
ᐱᓕᕆᐊᖅ, ᑐᓐᖓᓂᖃᓂᐊᖅᑐᖅ ᑖᔅᓱᒥᖓ ᐃᖅᑲᓇᐃᔮᖑᔪᒥᑦ.


